
ADRODDIAD I FWRDD UCHELGAIS ECONOMAIDD GOGLEDD CYMRU 
8fed o Dachwedd 2024 

 

TEITL: Cynllun Twf Gogledd Cymru – Adroddiad Perfformiad a Risgiau Chwarter 2 2024/25 

AWDUR: Hedd Vaughan-Evans, Pennaeth Gweithrediadau 

  
 

 

1. PWRPAS YR ADRODDIAD 
 
1.1. Pwrpas yr adroddiad yw cyflwyno adroddiad Chwarter 2 (Gorffennaf i Medi) y Cynllun Twf a 

Chofrestr Risg y Portffolio wedi'i diweddaru. 
 

1.2. Mae adrodd chwarterol ar gynnydd yn erbyn Cynllun Twf Gogledd Cymru yn un o ofynion 
Cytundeb Terfynol y Cynllun Twf. Yn dilyn ystyriaeth gan Fwrdd Uchelgais Economaidd 
Gogledd Cymru, caiff yr adroddiadau eu rhannu gyda Llywodraeth Cymru, Llywodraeth y DU 
a phwyllgorau craffu'r awdurdodau lleol.  
 

2. Y PENDERFYNIAD A GEISIR 
 
2.1. Bod y Bwrdd yn ystyried ac yn nodi Adroddiad Perfformiad Chwarter 2 a Chofrestr Risg y 

Portffolio wedi'i diweddaru.  
 
2.2. Bod y Bwrdd yn cymeradwyo cyflwyno Adroddiad Perfformiad Chwarter 2 i Lywodraeth Cymru 

a Llywodraeth y DU, ynghyd â phwyllgorau craffu'r awdurdodau lleol. 
 
3. Y RHESYMAU DROS Y PENDERFYNIAD 
 
3.1. Fel sydd wedi'i nodi yn yr adroddiad. 
 
4. CEFNDIR AC YSTYRIAETHAU PERTHNASOL 
 
4.1. Ym mis Rhagfyr 2020, fe wnaeth y Bwrdd Uchelgais a Llywodraethau Cymru a'r DU gytuno ar 

y Cytundeb Terfynol ar gyfer Cynllun Twf Gogledd Cymru. 
 
4.2.  Mae adrodd rheolaidd ar gynnydd yn erbyn Cynllun Twf Gogledd Cymru yn un o ofynion 

Cytundeb Terfynol y Cynllun Twf.  
 
4.3. Mae dau atodiad i'r adroddiad hwn: 

▪ Cynllun Twf Gogledd Cymru - Adroddiad Perfformiad Chwarter2 
▪ Cofrestr Risg y Portffolio – Medi 2024 

 
4.4. Cynllun Twf Gogledd Cymru - Adroddiad Perfformiad Chwarter 2 
 
4.4.1.  Mae adroddiad perfformiad Chwarter 2 yn darparu trosolwg o gynnydd ar raglenni a 

phrosiectau'r Cynllun Twf. 

4.4.2. Cymeradwyodd y Bwrdd Uchelgais nifer o achosion busnes yn ystod y chwarter: 

• Achos Fusnes Amlinellol prosiect Cydnerth; 

• Achos Fusnes Amlinellol prosiect Di-wifr Uwch; 

• Achos Gyfiawnhad Busnes ar gyfer y Ganolfan Biotechnoleg Amgylcheddol; 

• Achos Gyfiawnhad Busnes ar gyfer y prosiect LPWAN; 

• Achos Fusnes Llawn y prosiect Rhwydwaith Talent Twristiaeth; 
 
4.4.3. Mae gwaith adeiladu y prosiect Canolfan Opteg a Pheirianneg Menter yn mynd ymlaen yn 

dda, gyda’r caffael ar gyfer adnewyddu’r opteg, offer, a’r elfen hydrogen yn fyw.  
 
4.4.4. Lansiwyd y tendr ar gyfer Rheolwr Cronfa Ynni Lleol Blaengar ar Sell2Wales, gwelwyd 

diddordeb sylweddol yn y cyfle.  
 
4.4.5. Cafodd cytundeb Adran 106 ar gyfer y prosiect Cyn Ysbyty Gogledd Cymru ei gytuno gan 

bwyllgor Cynllunio Cyngor Sir Ddinbych yn mis Gorffennaf yn amodol ar gydymffurfio ag 
amodau cynllunio cyn cychwyn.  

 
4.4.6.  Mae ymgysylltu gyda'r farchnad ar y prosiect 4G+ wedi cychwyn mewn partneriaeth gyda Tyfu 

Canolbarth Cymru.  
 
4.4.7. Mae diweddariad Chwarter 2 yn dangos prosiectau yn adrodd yn erbyn proffil cyflawni 

diwygiedig y portffolio. Mae chwech prosiect yn adrodd yn goch ar hyn o bryd naill yn sgil 
risgiau i sgôp y prosiectau, neu oedi sylweddol i amserlenni'r prosiectau:  

• Cysylltu yr Ychydig % Olaf – Bydd buddsoddiad Llywodraeth y DU mewn band eang yn 
y rhanbarth yn dechrau yn dilyn caffael presennol ar gyfer ei fframwaith 
'trawsranbarthol'. Bydd canlyniad hyn yn diffinio safleoedd ar gyfer ymyrraeth y 
Cynllun Twf. 

• Trawsfynydd - ansicrwydd ynghylch yr amserlenni cyflenwi oherwydd y 
penderfyniadau sy'n ofynnol gan Great British Nuclear a Llywodraeth y DU ar ddewis 
technoleg a dewis safleoedd. 

• Gwaith Treulio Anerobig Glannau Dyfrdwy – trafodaethau yn parhau gyda’r ariannwr 
sector breifat ynghylch yr opsiynau ar gyfer ariannu y prosiect.  

• Porth Caergybi – datblygu prosiect wedi ei oedi hyd nes y bydd canlyniad trafodaethau 
masnachol Stena Line gyda’r sector ynni alltraeth.  

• Siwdios Kinmel – Mae noddwr y prosiect sef Stage Fifty wedi cael ei roi yn nwylo'r 
gweinyddwyr, a'r prosiect yn cael ei adolygu o ganlyniad. Bydd cynigion diwygiedig yn 
cael ei cyflwyno i'w hystyried erbyn diwedd 2024. 

• Canolbwynt Economi Gwledig Glynllifon – oedi gyda’r prosiect ac angen i ail sgopio y 
prosiect. 

 
4.5. Cofrestr Risg y Portffolio – Medi 2024 
 
4.5.1. Caiff Cofrestr Risg y Portffolio ei diweddaru'n rheolaidd gan y Swyddfa Rheoli Portffolio a'i 

hadolygu gan y Bwrdd Portffolio a Bwrdd Uchelgais Economaidd Gogledd Cymru yn 
chwarterol. 

 
4.5.2. Mae'r gofrestr risg wedi'i adolygu gan y Swyddfa Rheoli Portffolio ac nid oedd newidiadau i 

unrhyw sgôr risg.  

4.5.3. Er bod y proffil risg wedi parhau'n sefydlog dros y chwarter diwethaf, mae’r proffil risg yn 
parhau yn uchel gyda nifer o risgiau gweddilliol coch gan gynnwys fforddiadwyedd, oedi, 
buddsoddiad sector gyhoeddus a preifat, caniatáu ac amcanion gwariant.  

   
 
5. GOBLYGIADAU ARIANNOL 
 
5.1. Ni chyfyd unrhyw oblygiadau ariannol yn uniongyrchol o gymeradwyo’r penderfyniad a geisir 

yn yr adroddiad hwn. 
 
5.2. Mae'r proffil cyflawni a gwariant diwygiedig a gymeradwywyd gan y Bwrdd wedi'i gynnwys yn 

yr adroddiad chwarterol. 
 
 
6. GOBLYGIADAU CYFREITHIOL 
 
6.1. Ni chyfyd unrhyw oblygiadau cyfreithiol uniongyrchol o’r adroddiad hwn. 
 
6.2. Mae adrodd rheolaidd ar berfformiad y Cynllun Twf yn rhan o'r fframwaith llywodraethu y 

cytunwyd arno ac yn un o ofynion allweddol Cytundeb Terfynol y Cynllun Twf. 
 
 

 

ATODIADAU: 
 

Atodiad 1 Cynllun Twf Gogledd Cymru - Adroddiad Perfformiad Chwarter 2 

Atodiad 2 Cofrestr Risg y Portffolio – Medi 2024 

 

 

 

 
YMATEB Y SWYDDOGION STATUDOL: 
 

i. Swyddog Monitro: 
 
“Un o brif dasgau'r Bwrdd Uchelgais yw monitro cynnydd a risgiau. Mae angen i'r 
Bwrdd ystyried y gofrestr a bodloni ei hun ei bod yn adlewyrchu'r statws risg yn gywir 
a bod camau lliniaru yn derbyn sylw.” 
 

ii. Swyddog Cyllid Statudol: 
 
“Rwyf yn fodlon fod yr adroddiad yn adlewyrchiad teg o sefyllfa ariannol Uchelgais 
Gogledd Cymru yn ystod chwarter 2. Ni fydd gweithredu’r penderfyniad a geisir yn 
creu ymrwymiad ariannol newydd.  Byddaf yn parhau i gefnogi Swyddfa Rheoli 
Portffolio wrth reoli'r risgiau perthnasol.” 

